
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՅԻՍԻ 14-Ի N514-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

 Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2015 թվականի մայիսի 14-ի «Հայաստանի Հանրապետության կառավարության լիազոր մարմին ճանաչելու և Հայաստանի Հանրապետության կառավարության 2010 թվականի դեկտեմբերի 30-ի №1772-Ն որոշման մեջ փոփոխություններ կատարելու մասին» №514-Ն որոշման 1-ին կետում «արտոնյալ ծագման» բառերից հետո լրացնել՝ «,այդ թվում՝ Ազատ մաքսային գոտի մաքսային ընթացակարգը եզրափակելիս Ազատ մաքսային գոտի մաքսային ընթացակարգով ձևակերպված օտարերկրյա ապրանքների օգտագործմամբ պատրաստված (ստացված) և «Ազատ պահեստ» մաքսային ընթացակարգը եզրափակելիս Ազատ պահեստ մաքսային ընթացակարգով ձևակերպված օտարերկրյա ապրանքների օգտագործմամբ պատրաստված (ստացված) ապրանքների» բառերը:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2015 թվականի հունվարի 2-ից ծագած (ծագող) իրավահարաբերությունների վրա:

ՀՈՎԻԿ ԱԲՐԱՀԱՄՅԱՆ                      

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՅԻՍԻ 14-Ի N514-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 

(ԱՅՍՈՒՀԵՏ` ՈՐՈՇՈՒՄ) ԸՆԴՈՒՆՄԱՆ ՄԱՍԻՆ
1. Անհրաժեշտությունը

«Հայաստանի Հանրապետության կառավարության 2015 թվականի մայիսի 14-ի N514-Ն որոշման մեջ փոփոխություն կատարելու մասին» ՀՀ կառավարության որոշման նախագծի մշակման անհրաժեշտությունը պայմանավորված է Մաքսային միության մաքսային տարածքում ազատ (հատուկ, առանձնահատուկ) տնտեսական գոտիների և Ազատ մաքսային գոտի մաքսային ընթացակարգի հետ կապված հարցերի վերաբերյալ 2010 թվականի հունիսի 18-ի համաձայնագրի (այսուհետ` Համաձայնագիր) 19-րդ հոդվածի 5-րդ կետով, 23-րդ հոդվածի 3-րդ կետով, 10-րդ հոդվածի 2-րդ կետով ամրագրված դրույթների իրավակիրարկումն ապահովելու անհրաժեշտությամբ:

2. Ընթացիկ իրավիճակը և խնդիրները

Մաքսային միության մաքսային տարածքում ազատ (հատուկ, առանձնահատուկ) տնտեսական գոտիների և Ազատ մաքսային գոտի մաքսային ընթացակարգի հետ կապված հարցերի վերաբերյալ 2010 թվականի հունիսի 18-ի համաձայնագրի (այսուհետ` Համաձայնագիր) 19-րդ հոդվածի 3-րդ կետում սահմանված է այն պայմանների, արտադրական և տեխնոլոգիական գործողությունների ցանկը, որոնք բավարար են Ազատ մաքսային գոտի մաքսային ընթացակարգով ձևակերպված օտարերկրյա ապրանքների օգտագործմամբ պատրաստված (ստացված) ապրանքն որպես Մաքսային միության ապրանք ճանաչելու համար, ինչպես նաև այն գործողությունների ցանկը, որոնք Ազատ մաքսային գոտի մաքսային ընթացակարգով ձևակերպված օտարերկրյա ապրանքների օգտագործմամբ պատրաստված (ստացված) ապրանքների կարգավիճակը Ազատ մաքսային գոտի մաքսային ընթացակարգը եզրափակելու ժամանակ մաքսային նպատակներով որոշելիս չեն իրականացվել բավարար վերամշակման չափանիշներին համապատասխան, սահմանվում են Մաքսային միության հանձնաժողովի կողմից: Համաձայնագրի 23-րդ հոդվածի 3-րդ կետի համաձայն` մինչև Հանձնաժողովի վերոնշյալ որոշման ուժի մեջ մտնելը Ազատ մաքսային գոտի մաքսային ընթացակարգով ձևակերպված օտարերկրյա ապրանքների օգտագործմամբ պատրաստված (ստացված) ապրանքները որպես Մաքսային միության ապրանք ճանաչելու նպատակով կիրառվում են Միության անդամ պետությունների օրենսդրությամբ սահմանված բավարար վերամշակման չափանիշները` միաժամանակ հաշվի առնելով այն, որ այն ապրանքները, որոնց ծագումը Հայաստանի Հանրապետությունից հաստատված է Հայաստանի Հանրապետության համար` СТ-1 ձևի ապրանքի ծագման հավաստագրով, ճանաչվում են որպես Միության ապրանքներ: 

Այսպիսով, մինչև Համաձայնագրի 19-րդ հոդվածով ամրագրված` Հանձնաժողովի որոշումն ուժի մեջ մտնելը Հայաստանի Հանրապետությունում Ազատ մաքսային գոտի մաքսային ընթացակարգով ձևակերպված օտարերկրյա ապրանքների օգտագործմամբ պատրաստված (ստացված) ապրանքները որպես Մաքսային միության ապրանք ճանաչելու նպատակով կիրառվում են Հայաստանի Հանրապետության օրենսդրությամբ ամրագրված` բավարար վերամշակման չափանիշները, և СТ-1 ձևի ապրանքի ծագման հավաստագիրը հաստատում է Միության ապրանքի կարգավիճակը: Միաժամանակ, Համաձայնագրի 19-րդ հոդվածի 5-րդ կետով ամրագրված է, որ օտարերկրյա ապրանքների կամ դրանց օգտագործմամբ ստացված ապրանքների կարգավիճակը Ազատ մաքսային գոտի մաքսային ընթացակարգի եզրափակման ժամանակ որոշվում է Միության անդամ պետության օրենսդրությամբ սահմանված լիազոր մարմնի կողմից: 

Հաշվի առնելով այն, որ Ազատ մաքսային գոտի մաքսային ընթացակարգը եզրափակելիս դրա կարգավիճակի որոշման խնդիրը կարևոր է ոչ միայն Հայաստանի Հանրապետության տարածքից ապրանքներն արտահանելու (Միության մաքսային տարածքից դուրս ապրանքներն արտահանելու), այլ նաև այդպիսի ապրանքներն ազատ տնտեսական գոտու տարածքից Միության մաքսային տարածքի այլ հատված (ազատ տնտեսական գոտուց տարբերվող այլ տարածք) տեղափոխելու համար և այն, որ իրավական ակտով անհրաժեշտ է հստակ սահմանել, թե ինչ նպատակներով է համապատասխան մարմնին տրամադրվում ապրանքի կարգավիճակը որոշելու լիազորություն` ներկայումս առկա է Ազատ մաքսային գոտի մաքսային ընթացակարգը եզրափակելիս ապրանքի կարգավիճակն որոշող լիազոր մարմին սահմանելու անհրաժեշտություն:

3. Տվյալ բնագավառում իրականացվող քաղաքականությունը

Օտարերկրյա ապրանքներից կամ դրանց օգտագործմամբ պատրաստված (ստացված) ապրանքը Եվրասիական տնտեսական միության ապրանք ճանաչելու համար կիրառվում են ապրանքի բավարար վերամշակման չափանիշները, որոնք սահմանված են ԵԱՏՄ անդամ-պետությունների օրենսդրությանը համապատասխան: 

Դրա հետ մեկտեղ, այն ապրանքը, որի հայկական ծագումը հաստատված է ապրանքի ծագման երկրի «СТ-1» ձևի հավաստագրով, համարվում է ԵԱՏՄ ապրանք:

Հայաստանի Հանրապետության կողմից վերցված բացառման համաձայն 2017 թվականի հունվարի 1-ից հետո անհրաժեշտ է Հայաստանի Հանրապետության օրենսդրությամբ սահմանել Ազատ մաքսային գոտի մաքսային ընթացակարգը եզրափակելիս ապրանքի կարգավիճակը որոշող լիազոր մարմին:
4. Կարգավորման նպատակը և բնույթը

Որոշման նախագծի ընդունմամբ Հայաստանի Հանրապետության առևտրաարդյունաբերական պալատին վերապահվելու են նաև Ազատ մաքսային գոտի մաքսային ընթացակարգով ձևակերպված օտարերկրյա ապրանքների օգտագործմամբ պատրաստված (ստացված) ապրանքները Մաքսային միության ապրանք ճանաչելու դեպքում Ազատ մաքսային գոտի մաքսային ընթացակարգը եզրափակելիս ապրանքի կարգավիճակն որոշելու իրավասությունը:

5. Նախագծի մշակման գործընթացում ներգրավված ինստիտուտները և անձիք

Սույն որոշման նախագիծը պատրաստվել է Հայաստանի Հանրապետության էկոնոմիկայի նախարարության կողմից: 

Նախագծի մշակման գործընթացում ներգրավված են եղել նաև ՀՀ ֆինանսների նախարարությունը, ՀՀ արդարադատության նախարարությունը և ՀՀ առևտրաարդյունաբերական պալատը:

6. Ակնկալվող արդյունքը

Հայաստանի Հանրապետության և Եվրասիական տնտեսական միության իրավական դաշտերի համապատասխանեցում: 

7.  Այլ տեղեկություններ (եթե այդպիսիք առկա են)
               Չկան:

   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                        ԱՐԾՎԻԿ ՄԻՆԱՍՅԱՆ

   ԷԿՈՆՈՄԻԿԱՅԻ ՆԱԽԱՐԱՐ                                     

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՅԻՍԻ 14-Ի N514-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

Այլ իրավական ակտերի ընդունման անհրաժեշտություն չի առաջանում

2. Միջազգային պայմանագրերով ստանձնած պարտավորությունների հետ համապատասխանությունը.

Չի հակասում միջազգային պայմանագրերով ստանձնած պարտավորություններին

3. Այլ տեղեկություններ (եթե այդպիսիք առկա են)

Չկան:

   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                        ԱՐԾՎԻԿ ՄԻՆԱՍՅԱՆ

   ԷԿՈՆՈՄԻԿԱՅԻ ՆԱԽԱՐԱՐ                                     

ՏԵՂԵԿԱՆՔ

ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

Չի իրազեկվել

2. Հասարակության մասնակցությունը նախագծմանը և/կամ քննարկումներին

Չի մասնակցել

3. Այլ տեղեկություններ (եթե այդպիսիք առկա են)

Չկան:

   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                        ԱՐԾՎԻԿ ՄԻՆԱՍՅԱՆ

   ԷԿՈՆՈՄԻԿԱՅԻ ՆԱԽԱՐԱՐ                                     

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՅԻՍԻ 14-Ի N514-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ
«Հայաստանի Հանրապետության կառավարության 2015 թվականի մայիսի 14-ի N514-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:
   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                        ԱՐԾՎԻԿ ՄԻՆԱՍՅԱՆ
   ԷԿՈՆՈՄԻԿԱՅԻ ՆԱԽԱՐԱՐ                                     













Ներդրումային քաղաքականության վարչություն 
Կատարող` Մարիաննա Կուպելյան 011 597127

